
Poul Michelsen
Kjak síða 27

Harmi­
ligt 
Annika!

Thorbjørn Brochs
Kjak síða 27

Lygn 
ella fá­
vitska?

Løgmaður er nú hoknaður so nógv 
í kongunum, at hann hevur slept 
málinum um eina privata tunnils­
loysn millum Havnina og Skála­
fjørðin. Hesum boðaði hann frá á 
in.fo í gjár.

Løgmaður hevur kallað sam­
gonguna saman í dag, har hann vil 
hava lagnuna hjá Skálafjarðartunli­
num avgreidda: Nú sigur løgmaður, 
at hann vil kanna, um tað ber til at 
samansjóða øll tunnilsuppskotini 
til eina felags verkætlan, sum allir 
flokkar kunnu taka undir við.

Bylgjurnar ganga høgt innan­
borða í samgonguni. Tað er eyðsæð 
fyri øllum. Menn eru rættiliga í 
hornatøkum innanfloks, og tí tænir 

tað ongum endamáli hjá løgmanni 
at blíva við at royna at trýsta tunn­
ilsloysnina hjá Kára P. Højgaard í 
gjøgnum. Hetta veit løgmaður, og 
hetta sær løgmaður. Tì saðlar hann 
nú til tess at varðveita politiska 
takið so nøkulunda. 

Løgmaður hevur vart uppskotið 
hjá Kára P. Højgaard hundrað pros­
ent, og hann hevur sagt, at tað ber 
ikki til hjá tí almenna at fara undir 
verkætlanina, tí tað ber búskapurin 
ikki.

Tá ein stjórnarleiðari soleið­
is kemur í minniluta – og hansara 
uppskot verður felt av hansara 
egnu, so hevði verið nærliggjandi 
at hildið, at støðan hjá stjórnarlei­

ðaranum sjálvum var í vanda. Hev­
ur tingið álit á arbeiðsháttinum hjá 
løgmanni, kunnu vit spyrja. Tað er 
so spurningurin, sum samgongu­
felagarnir hjá løgmanni helst fara 
at greiða í dag.Spurningurin er so 
bara, hvussu langt tað ber.

Men hóast privata ætlanin hjá 
løgmanni og Kára P. Højgaard hevur 
fingið mønustingin, so er eingin inn­
antings sum mutar ímóti, at einasta 
og absolutta loysnin er ein tunnilin 
millum Havnina og Skálafjørðin. 
Hví er øll tann politiska skipanin 
so blendað í hesum eina møguleik­
anum? Hví verður ikki spurt nærri 
um til dømis ætlanina hjá Frank 
Hansen, verkfrøðingini, sum í Sos­

ialinum í februar í ár greiddi frá, 
hvussu vit við hepni kundu binda 
fleiri fólk í Føroyum tættari sam­
an við eini alternativari loysn við 
nýggjum sambandi tvørtur um 
Sundalagið og við tunli millum 

Selatraðarleiðina og Skálabotn og 
Skálabotn og Gøtudal. Ein ætlan, 
sum kann gerast í fleiri stigum, 
við minni váða og av føroyskum 
entrepenørum.

Tað er tó ikki í lagi, at eitt so »lít­
ið« mál, sum hetta, skal blenda alla 
ta politisku skipanina, sum hevur 
so nógv stór mál, sum liggja á láni: 
Boykott frá ES, fólkaminking við 
tómum skúlum og barnagørðum og 
eldraøkinum upp eftir enda.

Her er okkurt rívandi galið!

Okkurt er rívandi galið

– Nei, eg sá tíverri ikki hasa 
forsíðina í Sosialinum – og 
eg kann ikki fyrihalda meg 
til tað, sum stendur á forsíð­
unum í bløðunum...

Nakað soleiðis segði løg­
maður í Degi og Viku hós­
kvøldið í farnu viku, tá hann 
varð spurdur um, hví hann 
ikki visti, at Innlendismál­

aráðið hevði gjørt viðmerk­
ingar til tunnilsuppskotið hjá 
Innlendismálaráðnum. Tær 
kritisku viðmerkingarnar, 
sum Kári P. Højgaard noktaði 
at bera niðan í tingi. Tað var 
hetta, sum Sosialurin longu 
hevði á forsíðuni 9. august.

Tað var í illsinni fyri ein­
um ári síðani, at løgmaður 

strikaði haldið av Sosialinum, 
eftir at blaðið hevði skrivað 
um, at landið misti pengar 
upp á eina mvg-skuld hjá 
einum felag, sum løgmaður 
varðaði av.

Innslagið í Degi og Viku 
vísir bara, at betur var, um 
løgmaður las Sosialin!

Eigur at halda Sosialin

At Jenis av Rana og Bill Just­
inussen ikki eru verðins 
bestu vinir hava vit fingið at 
vita fleiri ferðir síðani valið.

Teir trúgva upp á sama 
gud, men burtursæð frá tí 
eru ikki nógv felags politisk 
sjónarmið at síggja í teirra 
framferð.

Tað gav at bíta, tá sam­

gongan varð skipað fyri sløk­
um tveimum árum síðani. 
Jenis av Rana vildi ikki 
kennast við hesa borgarligu 
samgongu. Nú er støðan 
tann, at Bill Justinussen av­
noktar framferðina hjá Jen­
isi av Rana, sum hevur aðra 
hugsan, enn Bill, um tunnil­
in.

Men alt er sum tað eigur 
at vera. Søgan hevur víst, at 
síðani Adolf Hansen yvirtók 
Framburðsflokkin hava hesir 
flokkar, sum hava pyntað seg 
við kristiliga skjaldramerki­
num, illa klárað at samstarv­
að, tá tingmanningin fór upp 
um ein tingmann.

Bill livir upp til fordómarnar

Føroysku bilasølurnar hava 
selt 242 fleiri persónbilar í 
tíðarskeiðinum januar til 
august í ár samanborið við 
í fjør.

Tað vísa nýggj hagtøl frá 
Akstovuni.

Teir fyrstu átta mánaðir­
nar í fjør blivu 730 persón­
bilar seldir, og í ár er hetta 

talið 972.
Sostatt er sølan av per­

sónbilum økt við einum 
triðingi.

Samlaða talið av seldum 
akførum er eisini hægri í ár 
í mun til í fjør. Frá januar 
til august í ár eru seld 1276 
akfør, og tað er 281 fleiri enn 
sama tíðarskeið í fjør.

Selja nógv fleiri bilar

Tingfólk vilja fyri 
alt í verðini hava tunnilin...

Løgmaður hevði vitað betur, 
um hann las Sosialin


